
 রেখাভূমির উপরে দ্রাঘিমার ১ অংশ শাস্ত্রীয় পরিমাণে ৬০ ক্রোশ হয়, উত্তর দক্ষিণে ক্রমে ২ অল্প হয়; এই কারণ রেখাভূমিহইতে কলিকাতা ২২ অংশ উত্তর হইলে শাস্ত্রীয় পরিমাণানুসারে কলিকাতায় দ্রাঘিমার ১ অংশের পরিমাণ ৪৭॥ ক্রোশ হয়; এবং রেখাভূমি হইতে ৫১ অংশ উত্তরস্থ যে ইংরাজী রাজধানী লণ্ডন নগর, তাহার প্রস্থ রেখার উপরে দ্রাঘিমার অংশ শাস্ত্রীয় পরিমাণে প্রায় ৩২ ক্রোশমাত্র হয়; এবং কেন্দ্রে দ্রাঘিমার অংশ কিছুই নাই।

 ইহার উপরে তরমুজ ফলের দৃষ্টান্ত লিখিয়াছি; এখন গাড়ির চক্রের দ্বারা আর এক দৃষ্টান্ত লিখিতেছি। যেমন এক গাড়ির চক্রের সকল পাকীর এক পূটিয়া হয়, যেখানে সকল পাকী মিলে, আর সেই পাকী যন্ত চক্রের বেড় পর্য্যন্ত যায়, তত ক্রমে ২ বিভিন্ন হইয়াও চাকার ঘূর্ণনে একত্রীকৃত পাকী ও বিভিন্নীকৃত পাকী সমান কালে ঘোরে, ইহাতে কালানুসারে পৃথিবীর দ্রাঘিমার বিষয় বিশেষ ২ জানিবা।

 নক্সার কিনারে যে অঙ্ক আছে, তাহাতে পৃথিবীর প্রস্থ ও দ্রাঘিমার অংশ জানা যায়। দুই পার্শ্বে যে অঙ্ক আছে, তাহা যদি ক্রমে ২ উপরে বৃদ্ধি হয়, তবে সে দেশ রেখাভূমির উত্তর দিকের পরিমাণ জানিবা। এবং যদি ঐ অঙ্ক নীচে বৃদ্ধি হয়, তবে রেথাভূমির দক্ষিণের পরিমাণ জানিবা। আর নক্সার নীচে উপরে যে কিনারা আছে, তাহাতে যে অঙ্ক, তাহার ডাইন দিকে যদি বৃদ্ধি হয়, তবে পূর্ব্ব দ্রাঘিমার অংশ জানিবা। এবং

		 এই পাতা শেষ সম্পাদিত হয়েছে ১৯:৪১টার সময়, ৮ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

